
Вовед 

 
БАНКА ЗА ХРАНА МАКЕДОНИЈА (БХМК) е хуманитарна, непрофитна организација 
посветена на намалување на сиромаштијата и гладта во Република Северна Македонија 
преку акции за „спасување“ на вишоците безбедна храна и нејзина ре-дистрибуција до 
социјално загрозените и ранливи категории на граѓани. ФБМК е официјално основана во 
јануари 2011 година и оттогаш, дејствува како придружна членка на Европската Федерација 
на Банки за Храна (ФЕБА).  

„Храна за сите – Банка за Храна МК - БХМК“ има мисија и цел да се бори против гладот и 
недостигот од храна во Р.С.М, со цел активно да придонесе во борбата на општеството за 
намалување на сиромаштијата посебно гладоти загубите во храна.  

Целокупното делување на организацијата е посветено на: создавање синџир од граѓани-
волонтери, производители на храна, земјоделци, претставници на прехранбената индустрија, 
на супермаркетите, со чија што помош, БХМК, во посредство со официјалните институции 
надлежни за креирање на социјалните политики; Центрите за социјални работи и установи, 
народните кујни, хуманитарните организации, собира, складира, евидентира и неодложно 
навремено и доследно дистрибуира донирана храна наменета за финансиски немоќните и 
ранливи категории на граѓани.  

БХМК е посветена на развивање политики на застапништво за социјално загрозените граѓани 
во остварување на нивното правото и основна потреба – храната.  

Во 2018 година организацијата почна со ново поглавје во своето работење отпочнувајќи со 
најголемиот проект (и единствен како Банка за храна во Југоисточна Европа) со наслов В-С-
С Ефект - зајакнување на капацитетите и подобрување на надлежностите за вистинско 
ублажување на (со храна) сиромаштијата поддржан од Европската Унија. 

Овој проект ја постави Банката за храна МК на водечкото место помеѓу бројните граѓански 
организации кои работат во полето на помош, поддршка и сервис на граѓаните во своите 
средини, а воедно и како организација во рамки на горе споменатиот проект отпочна 
поставување на темелите т.е. надградба на поранешните, градејќи ја Коалиција против гладот 
и фрлањето храна која на крајот од 2018 година броеше 19 граѓански организации. 

Во оваа 2020 година се здобивме и со неколку за нас заначајни образовни, општествено јавни 
институции и организации кои банкарстовто со храна го прифатија како модел на подигање 
на јавната свест за гладот, сиромаштијата и секако појавата на вишоци корисна и здрава 
храна кои завршуваа на ѓубриштата низ целата држава.  

Тука би ги навеле потпишаните Меморандуми за соработка со Општина Центар, Општина 
Гази Баба, Платформата за Зелен Развој, Рурална Коалиција и пристапивме во искрени 
конретни преговори со ЛГБТ Јунајтед Тетово. 

Во оваа 2020 продолжи стратешко партнерство со Мисијата на Баптистичката Црква од 
Соединетите Амерички Држави во Македонија – ЦБФ Македонија, партнерство кое во оваа 
година резултира со обезбедување (купување) локација-плац во Општина Ѓорче Петров нас. 
место Волково за изградба на заедничко складиште и административен простор (за свои 
потреби) за потребите на двете организации.   

Реализирани проекти во текот на 2020 

 

Проект: ВСС Ефект - зајакнување на капацитетите и 

подобрување на надлежностите за вистинско ублажување на 

(со храна) сиромаштијата поддржан од Европпската Унија. 
 

Општа цел на ВСС Ефект проектот е да создаде основни услови кои ќе поттикнат носење 
на законска регулатива која ќе го превенира и редуцира фрлањето на храна. Проектот е 
фокусиран на: (1) јакнење на капацитетите на партнерските организации на Банката за 
храна и, (2) подигнување на јавната свест за темите: фрлање храна и недостиг од храна. 
(https://wsseffectmk.org/) 

Како главен приоритет кој си го поставивме во овој проект е “Помалку храна но отпад - 
помалку глад“ и истиот е дизајниран со намера да создаде подобри услови за поуспешно 
банкарство со храна во земјата.  
     

Цели и активности 

(1) Јакнење на капацитетите на над 15 локални граѓански организации (ГО) од мрежата за 
банкарство со храна - Коалиција против гладот и фрлањето храна; 

(2) Трансфер на знаење, инспирирање на промена во однесувањето, мобилизација на 
различни целни групи во заедничка акција против фрлањето храна;                                                                                                                                       

(3) Застапување за промена и/или носење на нови регулативи за соодветна превенција и 
намалување на фрлањето храна, вклучително и за “спасување“ и ре-дистрибуција на 
вишоци храна до најсиромашните граѓани во земјата. 
 

Партнери 
Проектот е финансиран преку ИПА програмата за граѓански организации и медуми 2016-
2017. „ВСС Ефект“ го спроведуваат: Здружение „Храна за сите - Банка за храна МК“, 
Организација на жени од Струмица, СИБАХЕ - Словенечката Банка за храна и Европската 
Федерација на Банки за Храна (ФЕБА). 
 

Остварувања во рамки на ВСС Ефект проектот во 2020 година: 

 Завршена обуката за комуникации и видливост со поголемиот број членки од ВСС 
Ефект Коалицијата 

 Завршени најголемиот дел од активностите на организациите кориснички на 
грантовкста програма под-грантови во рамки на ВСС Ефект проектот 

 Изработена и издадена публикацијата со наслов: БАНКАРСТВО СО ХРАНА 
НАЈДОБРИТЕ ПРАКТИКИ БАЛКАН - ИСТОЧНА - ЦЕНТРАЛНА ЕВРОПА“ – 
искуства, состојби и начин на делување на Банките за храна ширум Европа па и на 
Балканот, во рамки на ВСС Ефект проектот 

 Подготвена публикација со наслов: “ФРЛАЊЕ ХРАНА, ВИШОК ХРАНА, 
ЕКСПЕРТСКИ КОМЕНТАР“ - пораки и препораки за унапредување на 
Банкарството со храна во земјата во рамки на ВСС Ефект проектот 

 Изработен броен промотивен материјал, маици, промотивни картички, флаери, 
поврзан со активностите на ВСС Ефект проектот. 

 Реализирана ЗООМ Регионална средба (15.12.2020) со наслов: Најдобри 
Балкански практики – Развој на силна мрежа за редистирбуција на вишоците 
храна во рамки на ВСС Ефект проектот 

 Реализирана средба со Претседателот на Собранието на РСМ г-динот Талат 
Џафери од кого добивме поддршка за усогласавање на недостатоците во Законот 
за донација на вишоци на храна но и истиот да биде изгласан во Собранието на 
Република Северна Македонија. 

 

 

https://wsseffectmk.org/

(1) Проект: Институционална поддршка за зајакнување на 

капацитетите и поддршка на програмата на организацијата 

Храна за сите Банка за храна МК во рамки на Институционален 

грант поддржан од програмата на Цивика мобилитас 2020-2022. 
 

Целта на поддршката и реализација на планираните клучни активности 

се насочени кон: 

 

 
 

 Подобрување на политики за управување со вишокот на храна и поволно 

опкружување за непрофитните оператори кои работат со донирани вишоци на 

хана 

- Подготовка на предлог Стратегијата за управување со вишокот храна 

- Подготовка на предлог Правилник за процедурите за издавање на дозволи за 

непрофитни оператори со донирани вишоци храна 
 

 Интерконекција на граѓанскиот сектор со надлежните институции, бизнис 

секторот и граѓаните со цел креирање на силен сектор, активни граѓани и 

одговорна власт. 

- Зголемување на капацитетите на членовите на органзацијата и другите 

организации на локално ниво 

- Изработка на Локален план за развој и имплементација на дел од одредбите од 

Стратегијата за управување со вишокот храна, посебно во делот на обврските 

на Локалните институции кои се однесуваат на помош и поддршка на социјално 

ранливите групи на граѓани 

- Обезбедување средства во соработка со  бизнис секторот и локалните власти 

за самоодржливост на организацијата во рамки на заеднички подготвен план за 

лобирање, застапување и поддршка на БХМК и локалните подружници на 

организацијата во Кавадарци, Битола и Охрид. 

- Зголемување на бројот на членови, активисти и волонтери во организацијата 

- Зголемување на видливоста на организацијата на терен со етаблирање – 

востановување локални подружници на БХМК во Кавадарци, Битола и Охрид 
 

 Активна соработка со сите сектори во општеството, при реализацијата на 

Стратешката програма на организацијата и градење на нејзините капацитети но 

и Коалициските партнери на локално и нациоанално ниво 

- Унапредени вештините и комуникацијата за поголема видливост на 

организацијата, но и на членките на ВСС Ефект Коалицијата 

- Формирана ВСС Ефект Коалиција против гладот и фрлањето храна, плус 

минимум три Локални банки за храна 
 

 Активно вклучување на граѓанските организации на локално и национално 

ниво во креирањето на политики и носењето на одлуки во корист на 

заедницата и општеството во целина, секако и засегнатите страни. 
 

Вкупна поддршка за реализација на Програмата на организацијата од страна на Цивика 

мобилитас за двогодишниот грант изнесува 4.000.000,00 денари. 

Прием и дистрибуција на донирана храна и хигиенски средства 

Зацртаното во нашата мисија и цел, а тоа е прием, евиденција и дистирбуција на 

донираната храна и хигиенски средства завзема централно место во секојдневието на 

нашето работење и постоење како организација. 

Во текот на 2020 година, во време на Ковид 19 криза успеавме да излобирме и поделиме 

над 280 тони храна и прехранбени производи и дел хигиенски средства до нашите постојани 

корисници, но имамвме можност да споделиме прехранбени пакети и со дел од членките на 

ВСС Ефект Коалицијата во неколку градови, нови на листата на нашето делување т.е. 

поддршка на фамилии во социјален ризик и сиромаштија.  

Во овој извештај ќе ги претставиме дел од поддржувачите и акциите во 2020 година. 

 Леб и лиснати производи од ЕНВИРУМ Скопје  
 

Проектот “Леб и лиснати производи“ од 

ЕНВИРУМ Скопје продолжи и оваа 2020 

година, проект во чии рамки се опфатени 

8 градови (Куманово, Кочани, Струмица, 

Кавадраци, Битола, Прилеп, Охрид и 

Скопје)  ширум државата и во чии рамки 

се вклучени локални партнер 

организации во тие градови со свои 

волонтери. Во рамки на овој проект се 

реализира донација во висина од над 

1.470.000,00 денари или беа изземени и 

поделени над 210.000 парчиња леб и 

лиснати производи кои беа распределени 

– доделени на над 310 лица во тие 

градови каде се реализира оваа акција – проект. Како постојани корисници се и Здржението 

“Порака-Неготино“ и корисниците на Дневниот центар во Волково, за лица со тешка и 

најтешка ментална попореченост како и РЕТО центарот за одвикнување од дрога и алкохол 

во с. Батинци.  

 

Витаминка и ние! 

Во текот на оваа 2020 година, особено во 

екот на Ковид 19 кризата Витаминка од 

Прилеп се издигна над возможното и ја 

покажа својата општествено одговорна 

улога особено доделувајќи ни производи од 

нивниот голем асортиман. Поддршката од 

Витаминка се состоеше во слатко 

солени производи кои се споделуваа 

повеќето во Скопје, Битола, Штип, 

Кавадарци и дел преку мрежата на ВСС 

Ефект Коалицијата и во други градови низ 

државата. Вкупната количина на донирани 

прехранбени производи за 2020 година  

изнесува над 35 тони во вкупна вредност 

од над 1.432.000,00 денари.   

Поддршка од Британската и Француската Амбасада  во РСМ 

Во Ковид 19 кризата своеволно и без 

посебно упатени барања за помош се  

понудија нашите пријатели од 

Британската Амбасада и Н.Е. 

Амбасадорката  Рејчел Галовеј со 

обезбедени над 100 преполни 

прехранбени пакети со храна за 100тина 

семејства од Скопје, Тетово и Делчево. 

Креирање на листата на корисници ни 

беше оставена на нас како БХМК, секако 

и самата споделба на пакетите до 

крајните корисници. Во помошта се 

вклучија вработените и вилонтери од 

компанијата Линк Акрос до Скопје 

 

Да не останат “должни“, а во Ковид 19 кризата се јавија и од Француската Амбасада во 

РСМ, и Н.Е. Амбасадорот Кристијан Тимоние одлучиле дел од средствата за прослава 

на Денот на Република Франција во 

Република Северна Македонија ги 

посветат токму за помош во храна на 

фамилии во социјален ризик. 

Помошта се состоеше во 

обезбедување над 60 прехранбени 

преполни пакети наменети за 

фамилии и семејства во Тетово и 

Делчево. И во оваа акција помошта 

преку нас и нашите локални партнери 

стиган во прави раце. 

 

Со наслов “ХУМАНОСТА НЕМА ПРЕПРЕКИ“ ТИНЕКС и БХМК во акција 

На почетокот од Ковид 19 кризата на наш предлог 

ТИНКЕС ја прифати идејата на БХМК за 

востановување на прва Национала Акција за 

присобирање на помош од граѓаните, нивните 

муштерии преку платформата на е-tinex за 

однапред одредени хуманитарни пакети 

помогнати од нивните муштерии кои нарачуваа  

производи преку он-лине платформата. 

За периодот јули – декември 2020 се собраа 

вкупно 310 пакети или 1.147 кг прехранбени 

производи, од кои 112 пакети се споделија на 55 

семејства во Битола, а останатите беа наменети 

за 100 семејства во Охрид. Но, ТИНЕКС во 2020 

година донираше и огромни количини на други 

прехранбени производи од над 4500 кг. 

 “НУЛА ГЛАД ВО МАКЕДОНИЈА“ акција во Центар и Кавадарци 
 

Во текот на 2020 година оваа акција започната во 2018 со Општините Центар и Кавадарци 

продолжи и оваа година, со значаен зголемен интензитет во Ковид 19 кризата. 
 

 

Центар  

 
Во Општина Центар заедно со Грдаоначалникот Саша Богдановиќ, за периодот јануари – 

декември 2020  се собраа и поделија над 70 тони храна и хигиенски средства.  Воглавно 

помошта се 

споделуваше со 

веќе однапред 

подготвените 

листи на 

корисници (над 150 

фамилии), во 

одредени периоди 

се помагаа и над 

250 стари и 

изнемоштени 

лица, како и четири 

згрижувачки 

семејства со грижа 

за над 25 дечиња. Дел од вишокот храна и прехранбени производи и хигиенски средства како 

помош и поддршка се сподели и со над 500 фамилии во околината на Скопје. 

 

 

Кавадарци 
 

Не помалку важно се реализираа бројни акции за присобирање и споделување помош на 

фамилии од Кавадарци и околината. Вредните волонтери од Локалната неформална Банка за 

храна МК Кавадарци со помош и поддршка од Градоначалникот Митко Јанчев, и локалната 

бизнис заедница од 

Кавадраци успеа да 

собере и сподели над 30 

тони храна и 

прехрнабени производи 

кои стигнаа до крајните 

корисници, на места каде 

до тој момент никој не 

стигнал.  

Чекор плус се направи 

од самата Општина да се 

форимриа посебна 

Комисија за социјална 

помош преку која на транспарентен и брз начин се помагаше на секого во најбрз можен рок. 

Нашите волонтери/ки споделувајчи ја обезбедедната помош, наоѓаа семејства и поединци 

надвор од системот на Социјална заштита, а на кои им е потребна помош па и во храна. 

“3С – СОЛИДАРНОСТ, СОЛИДАРНОСТ и само СОЛИДАРНОСТ“ е проект 
поддржан од Европската Федерација на Банки за Храна - ФЕБА 

 

 

Во време на Ковид 19 кризата, огромна и многу значајна поддршка и помош ни дојде од нашата 

“мајка“ Европската Федерација на Банки за Храна – ФЕБА во рамки на проектот со наслов 

“3С – Солидарност, Солидарнсот и само Солидарност“ за времено ангажирање до 

девет месеци на три лица по едно од Скопје, Кавадараци и Битола за работа во Ковид 19 

услови, обезбедување на средства за дистрибуција на помошта, како и за набавка на 

возило, лап топ, и огромни количини на заштитини средства за нашите волонтери (заштитни 

маски, 

санитајзери, 

заштитни 

комбинезони, 

заштитни 

елеци, пумпи за 

дезинфекција 

на простор и 

возило,итн.) за 

заштита при 

работа во Ковид 

19 криза. Помош 
 
 

 

 

 

 

Складиште и административен центар за Банката за храна Македонија 
 

Со поддршка на Европската Федерација на Банки за Храна – ФЕБА и Мисијата на 
Баптистичката Црква од Соединетите Амерички Држави во Македонија – ЦБФ Македонија 
обезбедивме и користиме складиштен и административен центар - простор за потребите на 
нашата организација, со капацитет на прием и складирање од над 40 тони храна и 
прехранбени производи (слика од подготовка на прехранбени пакети за крајни корисници). 

Веќе напоменавме дека обезбедивме плац од 690м2 во Волково, за изградба на наше 
заедничко складиште и административен дел за двете организации. 

Подготовка на организациите за обезбедување услови за поддршка на 
фамилии во социјален ризик со помош во материјални добра за 
отпочнување сопствени бизнис во руралните делови на општините каде 
делуваат партнерите  
 

Целта на проектот е да се обезбедат посебни услови за обезебдување простор и други можности 

за фамили во социјален ризик кои се спремни да отпочнат сопствени бизниси во руралните делови 

на државата, се со цел бидат самостојни во обебзедувањето приходи за себе и  своите семејства. 

Нашата улога е обезбедување материјални средства за отпочнување на нивните мали бзиниси, 

како и продажба на вишок производите кои ќе се створат во самиот процес.  

Тоа значи ќе имаат свои производи за себе и фамилијата, но и производи кои ќе можеме да ги 

понудиме на пазарот како чисти – органски – еколошки. 

Целата акција е осмислена, да во тек на истата се створат услови за етаблирање на Социјално 

претпријатие кои ќе им дава можност и за самовработување на фамилиите во социјален ризик, и 

од еден корисник на социјална помош да востановиме фамилијарна “бизнис клетка“ која со тек на 

време ќе има свои приходи и ќе биде “симната од јаслите“ на државата, воедно и ќе биде корисна 

и во заедницата од каде доаѓа. 

 

 

Важни настани во 2020 
 

Активностите на Банката за храна МК во оваа 2020 година го одбележаа и се реализираа 

следниве проекти и активности кои во голема мерка ја зајакнаа самата организација и 

капацитетите на истата, со кои можеме да одговориме на секоја зададена задача и да 

одговориме на секој предизвик на зададената мисија и цел на организацијата. 
 

 Активностите на Банката за храна МК во оваа 2020 година го одбележа привршување 

на последната фаза (добивме продолжение до 30.06.2021) од споменатиот проект 

наслов В-С-С Ефект - зајакнување на капацитетите и подобрување на надлежностите 

за вистинско ублажување на (со храна) сиромаштијата поддржан од Европската Унија 

со кој се стекнавме со две нови вработувања чиишто ангажман заврши на крајот на 

декевмри 2020, кои значеа многу за нашата организација. 

 Обезбедивме двегодишен грант од Цивка мобилитас во чии рамки се ангажираа две 

нови лица за зајакнување на административниот капацитет на организацијата, како и 

за зајакнување на самата менаџерска структура, какои и можност за стекнување на 

знаења и вештитни во изградба и етаблирање квалитетна управувачка структура на 

самата организација. 

 Обезбедивме средства за обезбедување (купување) локација-плац во Општина Ѓорче 

Петров за изградба на заедничко складиште и административен простор (за свои 

потреби) за потребите на двете организации (ЦБФ Македонија и БХМК).  

 Обезбедивме средства од Европската Федерација на Банки за Храна – ФЕБА во 

рамки на проектот со наслов “3С – Солидарност, Солидарнсот и само Солидарност“ 

за ангажирање на три лица по едно од Скопје, Кавадараци и Битола за работа во Ковид 

19 услови,  како и за набавка на возило, лап топ, и огромни количини на заштитини 

средства за нашите волонтери (заштитни маски, санитајзери, заштитни комбинезони, 

заштитни елеци, пумпи за дезинфекција на простор и возило,итн.) за заштита при 

работа во Ковид 19 криза. 

 Во оваа година стекнавме и повеќе нови компании, дел од истите се: Рудине, 

Витаминка, Винчини, Слога Пром Кавадраци, и др.,  оператори со храна поддржувачи 

на нашата организација, а со самото тоа го зголемивме капацитетот на прием, 

евиденција и ре-дистрибуција на донирана храна, а секако тоа влијаеше и на 

зголемување на бројот на нови корисници – лица и фамилии во социјален ризик во 

повеќе градови ширум државата.  

 Заеднички со тимот од Кабинетот па и самиот Претседател Пендаровски настапивме 

во првата фаза на акцијата #Волонитраме за солидарно општество за прибирање и 

споделување на прехранбени и хигиенски пакети за ранливите категории граѓани. 

 Учествувавме на повикот и заеднички настап со Европската Федерација на Банки за 

Храна – ФЕБА преку 6conexx најголемата Светска Платфрма за промоција 

промовирајќи го за прв пат 29ти Септември Меѓународниот Ден за борба против 

отпадот и загубите од храна. 

 Активно учествувавме на дводневниот настан на Цивика мобилитас – Форум на 

граѓанските организации и Ден на граѓански организации (октомври 2020) 

 Заедно со локалнта партнер организациј Златно Перо до Битола и локалната 

Координаторка на БХМК во Битола реализиравме дводневен промотивен настан  во 

Битола “Со книга против гладот“ каде се собраа над 500кг храна. 

 учествуваме и на почетокот на проектот Собирање на податоци и Дигитална 

Трансформација “Квантитатвен импакт на Европските Банки за храна – од фарма 

до виљушка“ во Брисел (март 2020), проект на ФЕБА поддржан од Европската Унија 

 Во оваа година се зголеми бројот за девет нови волонтери.  

Персонал и Управувачки тела на Банка за храна МК 
 

     Членови на Храна за сите – Банка за храна МК: 
 

• Душко Христов, Претседател 

• Душко Томашевски, Извршен Секретар 

• Кате Т. Наумческа, член на ИО 

• Проф.Др. Влатко Андоновски  Меѓународен Координатор  

• Дитурије Речи, член на ИО 
 

Извршната канцеларија на Банката за храна МК се состои од: 

• Душко Христов, Претседател 

• Стојна Тодоровска, Координаторка на ВСС Ефект проектот 

• Светлана Христова, Административен асистент во ВСС ефект проектот 
• Маја Поповска, Волонтерка 

• Надица Христова, Волонетрка 
• Јоана Манојловска, Волонтерка 

• Христијан Христов, Волонтер  
• Роберто Паризов, Вололнтер во Кавадарци (БХМК)  

• Александара Бојкова Паризова, Вололнтерка во Кавадарци (БХМК) 
• Јулијана Наумовска, Волонтерка во Битола (БХМК) 

• Васко Наумовски, Волонтер во Битола (БХМК) 
• Маја Глигороска, Волонтерка во Охрид (БХМК) 
• Љупчо Наумоски, Волонтер во Охрид (БХМК) 

 

Донатори и буџет за 2020 
 

Финансирањето во 2020 година се реализираше од следните донатори: 

• Европска комисија и Делегацијата на ЕУ во Република Северна Македонија 

• Македонски центар за меѓународна соработка (МЦМС) – Цивика мобилитас 

• Европска федерација на Банки за храна - ФЕБА 

• Мисијата на Баптистичката Црква од Соединетите Амерички Држави во Македонија – 
ЦБФ Македонија  

• ЕНВИРУМ  ДООЕЛ Скопје  

• Витаминка Прилеп  

• ТИНЕКС МТ Скопје 

• Линк Акрос Скопје 

• ТРГОЈУГ Скопје 

• Бројни приватни донатори 

Вкупниот буџет (околна сума) за 2020 година изнесува 15.206.165,00 МКД  (247.254 ЕУР).  

Завршната сметка за 2020 година ќе биде приложена како Анекс на годишниот извештај 

за 2020 после поднесување на истата до УЈП. 

 

 

Ја користиме оваа можност да им се заблагодариме на СИТЕ наши 
 донатори за нивната поддршка во текот на годините. 

GHe 3�3�_!�f�$�����,!%��&�!,���"��"8� c]Y\ĉ[\\ � � XYc\\[\\

�ĉ�h��
f�e���

i�ab�ĥ�

За ХРАНА ЗА СИТЕ - БХМ Скопје
Душко Христов, претседател

Контакт 
 

ХРАНА ЗА СИТЕ – БАНКА ЗА ХРАНА МК 

ул. Руди Чајавец 35/3 ,  П.ФАХ 219 , 1000 Скопје  

канцеларија: ул. 3та Македонска бригада 48А 1000 Скопје   

Web: www.bankazahrana.org    

       www.wsseffectmk.org  

                                                      fb: @BANKAZAHRANAMK  

 

                                                             Тел: +389.70.34.36.36 

http://www.bankazahrana.org/
http://www.wsseffectmk.org/

